Алматы қаласыДостық үйіндегі кездесу
2022 жылғы 24 ақпан
Мәжіліс депутаттары Ә. Хамедов пен В. Нәбиев «Ассамблея жастары» РҚБ қалалық филиалының активімен жүздесті.
Кездесу еркін пікірталас форматында өтіп, мұнда қаңтар оқиғасының зардаптарын жоюға, қоғамды трансформациялауға және жаңа саяси мәдениетті құруда жастардың атсалысу мәселелері талқыланды.
[bookmark: _GoBack]Депутаттар өздерінің парламенттік және қоғамдық қызметтері, Асссамблеяның құрылымдық бөлімшелерімен өзара іс-қимылдары  жайында айтып берді. 
Жастар өкілдері «Ассамблея жастары» ұйымы өкілдігінің жұмысына тоқталып, негізгі жобалармен таныстырды. Сондай-ақ жастарды дамытудың перспективалары, өзін-өзі жұмыспен қамтыған жастар мен NEET санатындағы жастарға кәсіптік бағдар беру, әскери-жоғары сынып оқушылары арасында патриоттық тәрбие беру, еріктілер жұмысының болашағы және осы институттың одан әрі дамуы бойынша сөз қозғалды.
Кездесу барысында қатысушылар мүмкіндігі шектеулі балалар үшін мүгедектер арбаларымен жабдықтау мүмкіндігін қарастыру туралы ұсыныс білдірді. Сонымен бірге мемлекеттік тілді дамыту, жастардың шетелге кетуі, елде жұмыспен қамтылуы, жастарды техникалық жоғары оқу орындарына оқуға тарту мәселелері де көтерілді.
Іс-шараға «Ассамблея жастары» ұйымының Алматы қалалық филиалының мүшелері, этномәдени бірлестіктер жастарының өкілдері мен Қазақстан халқы Ассамблеясы волонтерлері қатысты.




